
BO‘LAJAK BOSHLANG‘ICH 
SINF O‘QITUVCHILARIDA 

EKOPEDAGOGIK 
KOMPETENSIYALARNI 

SHAKLLANTIRISHNING 
NAZARIY ASOSLARI

Raximova Nuquljon Yusupovna
CHDPU maktabgacha va boshlang‘ich ta’lim fakulteti

maktabgacha va boshlang‘ich ta’lim nazariyasi va
amaliyoti kafedrasi o‘qituvchisi

Annotatsiya: Ushbu maqolada bo‘lajak boshlang‘ich sinf o‘qituvchilarining ekopedagogik kompetensiyalarini rivojlanti-
rishning nazariy va amaliy masalalari yoritilgan. Ekologik ta’limning zamonaviy mazmuni, ekopedagogikaning fanlararo 
xususiyati, ekologik ong va ekologik madaniyatni shakllantirishning pedagogik imkoniyatlari tahlil qilingan. Shuningdek, 
ijtimoiy-madaniy va akmeologik yondashuvlar asosida bo‘lajak o‘qituvchilarning ekopedagogik kompetensiyalarini rivoj
lantirish metodikasi hamda innovatsion pedagogik texnologiyalardan foydalanishning samarali yo‘llari asoslab berilgan. 
Tadqiqot natijalari ekologik ta’lim sifatini oshirish, o‘qituvchilarning kasbiy kompetentligini takomillashtirish va o‘quvchi-
larda ekologik tafakkurni shakllantirishga xizmat qiladi.

Kalit so‘zlar: ekopedagogika, ekopedagogik kompetensiya, ekologik ta’lim, ekologik ong, ekologik madaniyat, bosh-
lang‘ich ta’lim, bo‘lajak o‘qituvchi, innovatsion pedagogik texnologiyalar, akmeologik yondashuv, ijtimoiy-madaniy yon-
dashuv, kreativ yondashuv, ekologik tafakkur.
Abstract: This article analyzes the theoretical and practical foundations for developing ecopedagogical competencies in 
future primary school teachers. It highlights the interdisciplinary nature of environmental education, its spiritual and moral 
essence, and its role in fostering ecological culture. The study substantiates the importance of socio-cultural, acmeolog-
ical, and innovative approaches to developing ecological consciousness, ecological thinking, and ecological responsibility 
among future teachers. The pedagogical model for developing ecopedagogical competencies, as well as the use of active 
teaching methods, interactive technologies, and creative approaches, is examined. The research findings contribute to 
improving the quality of environmental education in primary education and enhancing the professional competence of 
future teachers.

Key words: ecopedagogy, ecopedagogical competence, environmental education, ecological consciousness, ecological 
culture, primary education, future primary school teacher, innovative pedagogical technologies, acmeological approach, 
socio-cultural approach, creative approach, ecological thinking.
Аннотация: В статье проанализированы теоретические и практические основы развития экопедагогических 
компетенций будущих учителей начальных классов. Освещены междисциплинарный характер экологического 
образования, его духовно-нравственная сущность и роль в формировании экологической культуры. Обоснована 
значимость социально-культурного, акмеологического и инновационного подходов в развитии экологического 
сознания, экологического мышления и экологической ответственности будущих педагогов. Рассмотрены педаго-
гическая модель формирования экопедагогических компетенций, возможности использования активных методов 
обучения, интерактивных технологий и креативных подходов. Результаты исследования направлены на повы-
шение эффективности экологического образования в системе начального образования и совершенствование 
профессиональной компетентности будущих учителей.

Ключевые слова: экопедагогика, экопедагогическая компетенция, экологическое образование, экологическое 
сознание, экологическая культура, начальное образование, будущий учитель, инновационные педагогические тех-
нологии, акмеологический подход, социально-культурный подход, креативный подход, экологическое мышление.

KIRISH
Zamonaviy ta’lim tizimining yangi mazmunini shakllantirish uchun ilg‘or pedagogik texnologiyalar hamda 

o‘quv-tarbiyaviy jarayonning didaktik ta’minotini yaratish, ta’lim mazmunini innovatsion yondashuvlar asosida 
tashkil etish zarur. Ushbu muhim vazifani amalga oshirish uchun bo‘lajak boshlang‘ich sinf o‘qituvchilarini ta’lim 
jarayonining samaradorligini oshirishga puxta tayyorlash oliy ta’limning ustuvor vazifalaridan biridir. Bo‘lajak 

boshlang‘ich sinf o‘qituvchilarini xalq og‘zaki ijodi vositalaridan samarali foydalanishga o‘rgatishda ilg‘or 
pedagogik texnologiyalar hamda axborot-kommunikatsiya texnologiyalaridan foydalanishni o‘rgatish muhim 
ahamiyat kasb etadi.

Mamlakatimizda yoshlar tarbiyasi, ularning har tomonlama kamol topishi hamda intellektual salohiyatini 
yuksaltirish davlat siyosatining ustuvor yo‘nalishlaridan biri sifatida e’tirof etilmoqda. Shu bilan birga, allo-
malarning ilmiy merosini tadqiq etish hamda undagi ma’rifatparvarlik g‘oyalaridan yoshlar tarbiyasida samarali 
foydalanish muhim ahamiyat kasb etmoqda. Bo‘lajak boshlang‘ich sinf o‘qituvchilarining ekopedagogik kompe-
tensiyalarini rivojlantirishga oid ilmiy qarashlar ularda ekopedagogik kompetensiyalarni shakllantirish va rivoj
lantirishda muhim o‘rin tutadi. Shu sababli bo‘lajak boshlang‘ich sinf o‘qituvchilarining ekopedagogik kompeten-
siyalarini rivojlantirish dolzarb ilmiy-pedagogik masalalardan biri hisoblanadi.

MAVZUGA OID ADABIYOTLAR SHARHI
Jahon hamjamiyatida iqlim o‘zgarishi va ekologik vaziyat tobora keskinlashib borayotgani barchaga 

ma’lum. Atrof-muhitning ifloslanishi, ozon qatlamining yemirilishi, turli tabiiy va texnogen ofatlar insonning 
nafaqat jismoniy salomatligiga, balki ruhiy holatiga ham salbiy ta’sir ko‘rsatmoqda. Urbanizatsiya sur’atlarining 
jadallashuvi, texnologik taraqqiyot, ommaviy axborot vositalari va internetning keng tarqalishi inson ruhiyatini 
atrof-muhitning salbiy ta’siridan himoya qilish zaruratini yuzaga keltirdi. Aholining ekologik yordamga bo‘lgan 
ehtiyojining ortib borishi ijtimoiy, kasbiy va shaxsiy ahamiyatga ega muammolarni hal etishga qodir peda-
goglarni tayyorlashni talab etmoqda. Mazkur muammolarning kelib chiqishi ko‘pincha insonning atrof-muhit 
bilan o‘zaro munosabatlari xususiyatlari bilan bog‘liq. Shubhasiz, zamonaviy ta’lim tizimida bo‘lajak o‘qituv
chilarning ekopedagogik ongini rivojlantirishning ekopedagogik va akmeologik yondashuvlarini ilmiy jihatdan 
asoslash, o‘quv jarayonining obyektiv hamda subyektiv omillarini aniqlash va ekopedagogikaning maqsad 
hamda vazifalarini didaktik jihatdan tahlil qilish ijtimoiy-madaniy ehtiyoj bilan belgilanadi. 

O‘quvchilarning ekopedagogik qobiliyatlarini rivojlantirish uchun ularda ekopedagogik kompetentlikni tako-
millashtirish zarur. O‘qituvchilarda ekopedagogik ta’lim muhitini yaratish va ekologik ongni rivojlantirish g‘oyasi 
ta’lim jarayoni bilan chambarchas bog‘liq. Ekopedagogika doirasida ekologik yondashuv, pedagogik ekologiya, 
ekologik ong, ekopsixopedagogika, yashash muhiti psixologiyasi, individuallikni rivojlantirish ekopsixologiyasi, 
inson ekologiyasi hamda o‘quvchilar ekologiyasi kabi ilmiy yo‘nalishlar rivojlanmoqda. Zamonaviy pedagog 
faoliyati ko‘pincha ekologik muammolar bilan bog‘liq bo‘lgan individual makon, zamon, fazoviy xatti-harakat, 
hududiylik, shaxsiy hayot va olomon kabi ekologik kategoriyalarni chuqur anglash zarurati bilan belgilanadi. 
Respublikamizda jamiyat va tabiat o‘rtasidagi munosabatlar tizimida yuzaga kelgan inqirozli vaziyatni bartaraf 
etish maqsadida ekologiya va atrof-muhit muhofazasi uzluksiz ta’lim tizimining tarkibiy qismi sifatida izchil rivoj
lantirilmoqda. 

TADQIQOT METODOLOGIYASI
Mazkur tadqiqot bo‘lajak boshlang‘ich sinf o‘qituvchilarining ekopedagogik kompetensiyalarini rivojlan

tirish hamda ta’limning zamonaviy shakl, metod va vositalarini takomillashtirishda muhim ilmiy-amaliy ahamiyat 
kasb etadi. O‘zbekiston Respublikasi Prezidenti Shavkat Mirziyoyev BMT Bosh Assambleyasining 75-sessi-
yasida ta’kidlaganidek: “Biz Orolbo‘yi mintaqasini ekologik innovatsiyalar va texnologiyalar hududi deb e’lon 
qilish haqida BMT Bosh Assambleyasining maxsus rezolyutsiyasini qabul qilishni taklif etamiz. Ushbu muhim 
hujjat tasdiqlangan sanani “Xalqaro ekologik tizimlarni himoya qilish va tiklash kuni” sifatida joriy etish maqsadga 
muvofiq bo‘lar edi” [“Xalq so‘zi” gazetasi]. 

Ekologiyani fanlararo soha sifatida baholash, uning ma’naviy-axloqiy mohiyatini hamda zamonaviy 
mazmunini ochib berish, shuningdek, ta’lim jarayoniga innovatsion tafakkur va innovatsion yondashuvlarni joriy 
etish ekologik ta’lim sifati va samaradorligini ta’minlashning muhim omillari hisoblanadi. Shu nuqtai nazardan, 
o‘qituvchilarning ekopedagogik kompetensiyalarini rivojlantirish masalasi ularning dunyoqarashi, kasbiy faoli-
yati hamda ta’lim-tarbiya jarayonidagi o‘rni bilan belgilanadi.

TAHLIL VA NATIJALAR
Bo‘lajak boshlang‘ich sinf o‘qituvchilarining ekopedagogik kompetensiyalarini rivojlantirishning pedagogik 

modelini ishlab chiqish hamda mazkur jarayonni ijtimoiy-madaniy va akmeologik yondashuvlar asosida tashkil 
etish muhim ilmiy-amaliy ahamiyatga ega. Xususan, bo‘lajak o‘qituvchilarning ekologik ongini rivojlantirish faqat 
an’anaviy o‘qitish yoki axborot uzatishga yo‘naltirilgan ta’lim usullari bilan cheklanib qolmasligi lozim. Aksincha, 
ta’lim jarayonida faol o‘qitish metodlari, interfaol texnologiyalar hamda innovatsion pedagogik yondashuvlardan 
keng foydalanish talab etiladi. Shuningdek, bo‘lajak o‘qituvchilarning ekologik ongi va ekopedagogik kompe-
tensiyalarini shakllantirish hamda rivojlantirish jarayonida shaxsning ekologik ongini diagnostika qilish, moni-
toringini olib borish, korreksiyalash va takomillashtirish mexanizmlarini ishlab chiqish muhim vazifalardan biri 
hisoblanadi. Bu esa ekologik ta’lim samaradorligini oshirish, ekologik madaniyatni yuksaltirish hamda bo‘lajak 

pedagoglarning kasbiy kompetentligini rivojlantirishga xizmat qiladi. Bo‘lajak o‘qituvchilarning ekologik ongi 
va ekopedagogik kompetensiyalarini rivojlantirishning samarali usullarini ishlab chiqish, ushbu yo‘nalishdagi 
muammolar majmuasini hal etishga qodir pedagog kadrlarni maqsadli tayyorlash hamda ekologik ta’limni 
amalga oshiruvchi ta’lim muassasalari faoliyatining tashkiliy-pedagogik modelini takomillashtirish bugungi 
kunning muhim vazifalaridan biri hisoblanadi. Shu bilan birga, ijtimoiy-madaniy va akmeologik yondashuvlar 
asosida bo‘lajak boshlang‘ich sinf o‘qituvchilarining ekopedagogik kompetensiyalarini rivojlantirish metodikasini 
ishlab chiqish va amaliyotga joriy etish alohida ilmiy-amaliy ahamiyat kasb etadi.

Bugungi kunda o‘quvchi-yoshlarda ekologik tafakkur, ekologik dunyoqarash, ekologik mas’uliyat va ekologik 
madaniyatni shakllantirish masalalari pedagogika fanining ustuvor yo‘nalishlaridan biri sifatida e’tirof etilmoqda. 
Mazkur jarayonda kreativ yondashuvlardan foydalanish, o‘quvchilarning ekologik muammolarga nisbatan ongli 
munosabatini rivojlantirish, mustaqil fikrlash hamda innovatsion g‘oyalarni ilgari surish ko‘nikmalarini shakl-
lantirish muhim pedagogik vazifa hisoblanadi. Shu sababli ekologik ta’lim va tarbiya jarayonida kreativ yonda
shuvlarning nazariy-metodik asoslarini ishlab chiqish masalasi ko‘plab olimlarning ilmiy tadqiqotlarida o‘z aksini 
topmoqda. Ekologik ong fenomenini o‘rganayotgan pedagoglarning nuqtai nazaridan tashqari, ekologik va 
kasbiy tayyorgarlikni integratsiyalash muammosi ham dolzarbligicha qolmoqda. Mazkur muammo bilan bog‘liq 
qator tushunchalarning mazmunini aniqlashtirish hamda ulardagi noaniqliklarni bartaraf etish muhim ahamiyat 
kasb etadi. Ekopedagogik ongni shakllantirish va uning tarkibiy qismlarini aniqlash masalasi bugungi kunda 
dolzarb ilmiy muammolardan biridir. Fan va amaliyotda ushbu muammoning asosiy manbai ekologik va kasbiy 
tayyorgarlik o‘rtasidagi muayyan nomuvofiqlik bilan izohlanadi. 

Nazariy tahlillar shuni ko‘rsatdiki, bo‘lajak boshlang‘ich sinf o‘qituvchilarida ekopedagogik ongni shakllanti-
rish uchun ekologik va kasbiy tayyorgarlikni integratsiyalash jarayoni quyidagi qarama-qarshiliklarning mavjud-
ligi bilan tavsiflanadi:
•	 ekopedagogik xabardorlikka bo‘lgan ehtiyoj bilan an’anaviy o‘quv dasturlarida bunday tayyorgarlikning 

yetarli darajada aks etmaganligi o‘rtasidagi ziddiyat;
•	 atrof-muhit muammolarini anglash zarurati bilan ularni hal etish bo‘yicha amaliy ko‘nikmalarning yetish-

masligi o‘rtasidagi qarama-qarshilik;
•	 jamiyatning ekologik jihatdan savodli fuqarolarga bo‘lgan talabi bilan ta’lim tizimining asosan an’anaviy 

fanlarga yo‘naltirilganligi o‘rtasidagi ziddiyat;
•	 jamiyatda yuzaga kelayotgan global ekologik inqirozni bartaraf etish strategiyasi bilan talabalarning 

ekopedagogik ongini shakllantirish uchun zarur ekologik hamda pedagogik asoslarning yetarli emasligi 
o‘rtasidagi qarama-qarshilik.
Shuningdek, bo‘lajak boshlang‘ich sinf o‘qituvchilarida ekopedagogik tayyorgarlikni rivojlantirish zarurati 

mavjud bo‘lsa-da, ekologik integratsiyaning konseptual modeli hamda o‘quv jarayonida ekologik ongni rivoj
lantirish mexanizmlari yetarli darajada ishlab chiqilmagan. Ilmiy bilimlardagi ushbu bo‘shliqni to‘ldirish zarurati, 
shuningdek, mazkur qarama-qarshiliklarni bartaraf etish yo‘llarini izlash tadqiqot muammosini belgilab berdi. 
Nazariy jihatdan bu universitet talabalarining ekopedagogik ongini shakllantirish va ekota’lim integratsiyasi-
ning konseptual modelini ishlab chiqish muammosi bo‘lib, u kognitiv, hissiy-qadriyatli, motivatsion-yo‘naltiruvchi 
hamda konativ komponentlarni o‘z ichiga oladi. Amaliy jihatdan esa ekopedagogik ongni shakllantirishning 
pedagogik shart-sharoitlarini aniqlash hamda ekologik-pedagogik dasturlarni ishlab chiqish zarur hisoblanadi.

XULOSA 
Mazkur ilmiy tadqiqot bo‘lajak boshlang‘ich sinf o‘qituvchilarining ekopedagogik kompetensiyalarini rivoj

lantirish uchun muhim nazariy va amaliy asos yaratadi. Biroq bo‘lajak boshlang‘ich sinf o‘qituvchilarining 
ekopedagogik kompetensiyalarini rivojlantirishda kreativ yondashuv asosida kompetentlikni takomillashtirish 
mexanizmlari yetarli darajada tadqiq etilmagan. Yuqoridagi xulosalardan kelib chiqib, “Bo‘lajak boshlang‘ich sinf 
o‘qituvchilarining ekopedagogik kompetensiyalarini rivojlantirish metodikasi” zamonaviy pedagogika nazariya
sining dolzarb ilmiy muammolaridan biri hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Geografiya fanlari

